FIL-QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI

MAGISTRAT NATASHA GALEA SCIBERRAS B.A., LL.D.

Kawza Numru: 398/2011

I1-Pulizija
(Spettur Spiridione Zammit)

VS

Stephen Mifsud
(ID 425172 (M))

IHllum, 25 ta’ Novembru 2020
I1-Qorti,

Wara li rat I-imputazzjonijiet migjuba fil-konfront tal-imputat Stephen Mifsud
ta’ 38 sena, iben Carmel u Maria nee’ Debono, imwieled il-Pieta’, nhar it-8 ta’
Lulju 1972, resident gewwa |-Facilita’ Korrettiva ta’ Kordin, detentur tal-karta
tal-identita’ bin-numru 4251472 (M),

Akkuzat talli fil-31 ta’ Marzu 2010, u fi zminijiet u hinijiet gabel, waqt li kien fil-
Facilita” Korretiva ta’ Kordin u f’dawn il-gzejjer:

1. Kellu fil-pussess tieghu d-droga Methadone specifikata fl-ewwel skeda tal-
Ordinanza dwar il-Medi¢ini Perikoluzi, Kap. 101 tal-Ligijiet ta’ Malta,
meta ma kienx fil-pussess ta’ awtorizzazzjoni ghall-importazzjoni jew
ghall-esportazzjoni mahrug mit-Tabib Princ¢ipali tal-Gvern skont id-
disposizzjonijiet tar-4 u 6 Tagsima tal-Ordinanza u meta ma kienx bil-
licenzja jew xort’ohra awtorizzat li jimmanifattura, jew li jforni d-droga
msemmija u meta ma kienx b’xi mod iehor bil-licenzja mill-President ta’
Malta li jkollu d-droga msemmija fil-pussess tieghu u naqas li jipprova li



d-droga imsemmija giet fornuta lilha ghall-uzu tieghu, skont ir-ricetta kif
provdut fir-regolamenti msemmija u dan bi ksur tar-regoli tal-1939 dwar
il-Kontroll ~ Intern  tad-Drogi  Perikoluzi ~ (GN.292/1939)  kif
sussegwentement emendati u bi ksur tal-Ordinanza dwar il-Medicini
Perikoluzi, Kap 101 tal-Ligijiet ta’ Malta;

2. U aktar talli b’hekk sar recidiv b’diversi sentenzi tal-Qorti, liema sentenzi
saru definittivi u ma jistghux jigu mibdula ai termini tal-Artikoli 49 u 50
tal-Kap. 9 tal-Ligijiet ta’ Malta.

[1-Qorti giet mitluba sabiex f’kaz ta’ sejbien ta’ htija, tapplika 1-provvedimenti
tal-Artikolu 33A tal-Kap. 9 tal-Ligijiet ta’ Malta.

I1-Qorti giet mitluba wkoll sabiex barra milli tapplika I-piena skont il-ligi, tordna
li jithallsu l-ispejjez 1i ghandhom x’jaqsmu mal-hatra tal-esperti, skont I-Artikolu
533 tal-Kap. 9 tal-Ligijiet ta’ Malta.

Semghet ix-xhieda, rat l-atti kollha tal-kaz u d-dokumenti esebiti, inkluz 1-Ordni
tal-Avukat Generali bis-sahha tas-sub-artikolu (2) tal-Artikolu 22 tal-Ordinanza
dwar il-Medicini Perikoluzi (Kap. 101 tal-Ligijiet ta’ Malta), sabiex din il-kawza
tinstema’ minn din il-Qorti bhala Qorti ta’ Gudikatura Kriminali;

Rat illi fis-seduta tal-5 ta” April 2013, il-partijiet qablu li f’kaz ta’ ammissjoni u
minghajr pregudizzju, fi¢-¢irkostanzi tal-kaz ma jkunux kontra piena ta’ hames
xhur prigunerija effettiva, piena li taqa’ fil-parametri tal-ligi. Fl-istess seduta, il-
Qorti ddikjarat li fil-waqt li kienet ser tiehu din it-talba in konsiderazzjoni, ma
Kinitx sejra tintrabat biha;

Rat illi sussegwentement, fis-seduta tal-11 ta’ Gunju 2013, b’referenza ghall-
verbal tal-5 ta” April 2013 u b’mod specifiku ghal dik il-parti fejn il-partijiet gablu
dwar il-piena 1i ghandha tinghata f’kaz ta’ ammissjoni, il-Qorti ddikjarat in-
nuqqas ta’ aderzjoni taghha ma’ dak lilha suggerit u stiednet lid-difiza sabiex
tirregola ruhha dwar il-mod Kif kienet ser tipproc¢edi. I1-Qorti ghamlet din id-
dikjarazzjoni in linea mas-sentenza tal-Qorti tal-Appell Kriminali (Inferjuri) tat-
13 ta’ Lulju 2012 fl-ismijiet 11-Pulizija vs Adil Hassan Mohammed;

Rat illi fis-seduta tat-13 ta’ Jannar 2017, l-imputat irregistra ammissjoni ghall-
Imputazzjonijiet migjuba kontra tieghu, liema ammissjoni giet ikkonfermata mill-
istess imputat wara li I-Qorti a tenur tal-Artikolu 453(1) tal-Kapitolu 9 tal-Ligijiet
ta’ Malta, avzatu bil-konsegwenzi legali ta’ dik I-ammissjoni u kkoncedietlu
zmien bizzejjed biex jerga’ jikkonsidra t-twegiba tieghu u jerga’ lura minnha.



Ikkunsidrat:

Il fid-dawl tal-ammissjoni tal-imputat fir-rigward tal-imputazzjonijiet kollha
migjuba kontra tieghu, il-Qorti ma tistax hlief issibu hati ta’ dawn l-istess
Imputazzjonijiet.

Ghal fini ta’ piena, il-Qorti kkunsidrat illi mix-xhieda ta> CO 150 Emanuel
Cassar! u ta> CO 25 Raymond Cutajar?, jirrizulta illi fil-31 ta> Marzu 2010
saret spezzjoni gewwa ¢-Cella numru wiehed f’Divizjoni 13, liema cella kienet
okkupata unikament mill-imputat. Fi¢c-cella, fejn is-sodda nstab flixkun tal-Coca-
Colali fih kien hemm likwidu ta’ lewn ahdar. II-flixkun kontenti I-likwidu jidher
fir-ritratti mmarkati 10 AQB 101 u 102, liema ritratti ttiechdu minn PS 644 Evan
Camilleri mahtur bhala Scene of the Crime Photographer fl-inkjesta li saret dwar
dan il-kaz.® PS 100 Terence Azzopardi* xehed illi fl-1 ta’ April 2010, I-Ghassa
ta’ Rahal Gdid ir¢eviet rapport illi fil-jum ta’ qabel, ghall-habta tan-nofs siegha
(12:30), waqt spezzjoni fic-cella ta’ ¢ertu Stephen Mifsud, ossia ¢-¢ella numru
wiehed, f"Divizjoni 13, instab flixkun tal-Coca li kien fih likwidu ahdar, liema
flixkun gie elevat ghaliex kien hemm suspett li dan kien Methadone. Skont ix-
xhud, minn investigazzjonijiet li saru mal-MI Room, irrizulta illi I-imputat ma
kienx jiehu methadone.®

Mir-relazzjoni tax-Xjenzat Godwin Sammut, mahtur bhala espert fil-mori tal-
inkjesta dwar dan il-kaz, jirrizulta illi huwa nghata dokument wiehed ghall-analizi
tieghu, liema dokument kien jikkonsisti f’borza tal-plastik ta’ lewn abjad, li kien
fiha borza tal-plastik kontenenti flixkun tal-Coca Cola® i fih likwidu ta’ lewn
ahdar skur. Dwar dan id-dokument, I-istess espert ikkonkluda illi fil-likwidu ta’
lewn ahdar skur instabet is-sustanza Methadone. Il-volum tal-likwidu kien ta’
150mls. Din is-sustanza hija kkontrollata bil-ligi taht 1-Ewwel Skeda Tagsima |
tal-kapitlu 101 tal-Ligijiet ta’ Malta.®

Qieset ukoll in-natura tas-sustanza li nstabet fil-pussess tal-imputat u ¢-
¢irkostanzi tal-kaz u ¢ioe” illi din instabet fil-pussess tieghu wagqt illi kien ged
jiskonta piena karcerarja gewwa 1-Facilita® Korrettiva ta’ Kordin u ghalhekk fit-
termini tal-Artikolu 33A tal-Kap. 9 tal-Ligijiet ta’ Malta, il-piena ghandha tizdied
bi grad jew tnejn.

! Ara din ix-xhieda a fol. 69 sa 71 tal-process.

2 Ara din ix-xhieda a fol. 80 sa 83 tal-process.

% Ara din ix-xhieda a fol. 73 u 74 u r-relazzjoni esebita bhala ‘Dok. EC’ a fol. 36 sa 40 tal-process.

4 Ara din ix-xhieda a fol. 75 sa 77 tal-process.

% Ara I-PIRS report esebit bhala Dok. TA, a fol. 78 u 79 tal-process.

® Ara x-xhieda tax-Xjenzat Godwin Sammut a fol. 67 u 68 u r-relazzjoni esebita bhala Dok. GS a fol. 27 sa 34
tal-process.



Qieset ukoll ghal fini ta’ piena, il-fedina penali tal-imputat, kif aggornata sa
Novembru 2020, liema fedina penali hija wahda refrattarja ferm u tinkludi sejbien
ta’ htija dwar diversi reati fosthom reati konnessi ma’ droga, inkluz ukoll traffikar
ta’ droga eroina, serq aggravat f’diversi okkazjonijiet u hsara volontarja f’izjed
minn okkazjoni wahda, kif ukoll hsara involontarja u asso¢jazzjoni fir-reat ta’
serq aggravat, sewqan bi ksur tal-Kap. 65 u tal-Kap. 104 tal-Ligijiet ta’ Malta
f’diversi okkazjonijiet, reati kontravvenzjonali u talli kkawza feriti ta’ natura
gravi f’izjed minn okkazjoni wahda u feriti ta’ natura hafifa wkoll f’izjed minn
okkazjoni wahda u talli gab ruhu b’mod li ta fastidju u kkaguna lil numru ta’
persuni biza’ li ser tintuza vjolenza fil-konfront taghhom, dwar liema huwa gie
kkundannat diversi drabi piena ta’ prigunerija effettiva. L-ahhar kundanna fil-
konfront tal-imputat tirrisali ghal Mejju ta’ din is-sena. Jidher ghalhekk illi 1-
imputat baqa’ ma tghallimx mill-izbalji tieghu.

Qieset ukoll illi b’ammissjoni tieghu, 1-imputat huwa re¢idiv fit-termini tal-
Artikoli 49 u 50 tal-Kodi¢i Kriminali.

Qieset in oltre illi dan il-kaz jirrisali ghas-sena 2010. Madankollu, minkejja illi
I-Prosekuzzjoni ntavolat i¢-Citazzjoni odjerna fir-Registru ta’ din il-Qorti f°
Ottubru 2011 u l-ewwel smiegh tal-kawza quddiem din il-Qorti, Kif diversament
preseduta, sehh fi Frar 2012, u ghalhekk kwazi sentejn wara 1i sehh il-kaz, il-
Prosekuzzjoni ghalqet il-provi taghha f"Gunju 2014 u I-maggor parti tad-
dewmien kien dovut ghall-fatt illi I-imputat nagas milli jidher ghas-smiegh tal-
kawza diversi drabi, minkejja li kien debitament notifikat u f’diversi okkazjonijiet
ohrajn li fihom il-Qorti ordnat il-hrug ta’ mandat ta’ arrest fil-konfront tieghu jew
inkella ordnat li dan il-mandat jibga’ fis-sehh, huwa baga’ ma nstabx; dan
naturalment minkejja li huwa kien ben konxju tal-fatt illi I-kawza odjerna kienet
ghadha pendenti.

Konkluzjoni

Ghal dawn il-motivi, il-Qorti wara li rat it-Tagsimiet 1V u VI, I-Artikoli 22(1)(a)
u 22(2)(b)(ii) tal-Kap. 101 tal-Ligijiet ta’ Malta u r-Regolament 9 tal-
Legislazzjoni Sussidjarja 101.02, I-Artikoli 33A, 49 u 50 tal-Kapitolu 9 tal-
Ligijiet ta’ Malta, fug ammissjoni, ged issib lill-imputat hati tal-imputazzjonijiet
migjuba fil-konfront tieghu u tikkundannah ghall-piena ta’ sitt (6) xhur
prigunerija effettiva.

Ai termini tal-Artikolu 533 tal-Kap. 9 tal-Ligijiet ta’ Malta, tordna lill-hati sabiex
ihallas l-ispejjez konnessi mal-hatra tal-espert ix-Xjenzat Godwin Sammut,
ammontanti ghas-somma ta’ mija, hamsa u hamsin ewro u sebgha u erbghin
¢entezmu (€155.47), kif ukoll I-ispejjez konnessi mal-hatra ta’ PS 644 Evan
Camilleri, Scene of the Crime Photographer, ammontanti ghas-somma ta’ dsatax-

Il ewro u disgha u sebghin ¢entezmu (€19.79), b’kollox ammontanti tali spejjez
ghas-somma ta’ mija, hamsa u sebghin ewro u sitta u ghoxrin ¢entezmu
(€175.26), liema spejjez ghandhom jithallsu mill-hati fi zmien xahrejn mil-lum.

Tordna d-distruzzjoni tas-sustanza in kwistjoni, hekk kif din is-sentenza tghaddi
in gudikat u dan taht il-harsien tar-Registratur li ghandu jirredigi process verbal
li jiddokumenta I-proc¢edura tad-distruzzjoni, liema dokument ghandu jigi nserit
fl-atti ta’ din il-kawza mhux aktar tard minn hmistax-il jum minn tali distruzzjoni.

Natasha Galea Sciberras
Magistrat



